
ТАҚРИЗИ 
муассисаи пешбар ба кори диссертатсионии 
Умаровна дар мавзуи: «Муҳоҷирати меҳнатӣ 
маблағҳои муҳоҷирон дар рушди иҷтимоию
Тоҷикистон» барои дарёфти дараҷаи илмии номзади илмҳои иқтисодӣ аз 
рӯйи ихтисоси 08.00.11 - Иқтисодиёти нуфус ва демография

Мирзоева Меҳрубоиу 
ва нақши интиқоли 
иқтисодии Ҷумҳурии

1. Муҳиммияти мавзуи таҳқиқоти диссертатсионӣ. Масъалаҳои 
муҳоҷирати меҳнатӣ ва нақши интиқоли маблағҳои муҳоҷирон дар 
рушди иҷтимоию иқтисодии Ҷумҳурии Тоҷикистон тайи солҳои охир 
мавзуи баҳсталаб дар байни олимон ва коршиносони ватанӣ ба ҳисоб 
меравад, гарчанде олимону коршиносони хориҷӣ ва созмону 
институтҳои бонуфузи байналхалқӣ аз қабили Созмони Милали 
Муттаҳид, Ташкилоти байналхалқӣ оид ба муҳоҷират, Ташкилоти 
байналхалқии меҳнат, Бонки умумиҷаҳонӣ, Бонки рушди Осиё ва 
дигарон нисбати масъалаи мазкур баҳсу мунозира ва эродҳои зиёд 
надоранд.

Сиёсати муосири давлатии Ҷумҳурии Тоҷикистон дар самти 

муҳоҷирати меҳнатӣ пеш аз ҳама ба бартараф намудани муҳоҷирати 
ғайрирасмӣ дар асоси ташкили заминаҳои ҳуқуқӣ барои танзими 
ҷараёни муҳоҷират ва таъмин намудани ҳифзи ҳуқуқу манфиатҳои 

муҳоҷирон равона шудааст. Инчунин, якҷоя бо давлатҳои 

қабулкунандаи муҳоҷирони меҳнатӣ ташкили низоми ҳамоҳангии 
муҳоҷирати меҳнатӣ, ки ҳаҷман нисбат ба дигар намудҳои муҳоҷирати 
аҳолӣ хеле бузург мебошад, яке аз вазифаҳои асосӣ ба ҳисоб меравад. 

Ҳамзамон қайд кардан ба маврид аст, ки дар санадҳои меъёрию ҳуқуқии 

Ҷумҳурии Тоҷикистон марбут ба самти муҳоҷирати меҳнатӣ мақсадҳои 
иҷтимоӣ, иқтисодӣ ва стратегии давлатӣ муайян гардидаанд ва ин 

сиёсати пешгирифтаи мамлакатро дар самти муҳоҷират тасдиқ 
менамояд.

Таҷрибаи ҷаҳонӣ нишон медиҳад, ки муҳоҷирати меҳнатӣ дар 
раванди рушди иҷтимоию иқтисодии ҳам кишварҳои қабулкунанда ва 
ҳам кишварҳои интиколдиҳандаи муҳоҷирон нақши бузург дорад ва 
доир ба он олимону коршиносони дунё таҳқиқотҳои зиёдро ба анҷом 
расонидаанд ва он яке аз масъалаҳои мубрами руз ба ҳисоб меравад.

Соҳаи муҳоҷирати меҳнатӣ ва маблағҳои интиқолгардидаи 
муҳоҷирон ба ватани аҷдодиашон дар зисту зиндагии шаҳрвандон, 
баланд бардоштани некӯаҳволии аҳолӣ, паст кардани сатҳи камбизоатӣ 
дар ҷомеа, нигоҳдории қурби асъори миллӣ, мӯътадил гардонидани 
шиддати бозори меҳнат дар дохили мамлакат, таракқиёти кишвар ва 
фароҳам овардани шароити мусоиди иқтисодию иҷтимоӣ ва сиёсӣ нақши 
бебаҳо дорад. Аз ин лиҳоз бисёри кишварҳо афзалиятнокии соҳаи 
мазкурро дар рушди иқтисодию иҷтимоӣ ва инноватсионӣ қайд намуда, 
ҳамзамон кӯшиш менамоянд, ки самаранокии соҳаи муҳоҷиратро 
тавассути татбиқи сиёсати мақсаднок ва муосири муҳоҷиратӣ бештар 
намоянд.

Дар шароити Тоҷикистон нақши маблағҳои интиқолшудаи 
муҳоҷирони меҳнатӣ дар раванди рушд арзанда мебошад, зеро 
воридшавии ҳарсолаи маблағҳои зиёди муҳоҷирон қобилияти 
пардохтпазирии хонаводаҳои онҳоро дар соҳаҳои гуногуни хоҷагии 
халқи мамлакат таъмин менамояд ва пули гардиши муҳоҷирон дар 
баланд гардидани сатҳи буҷети оила ва пешрафти кишвар аҳамияти 
калон дорад.

2. Мутобиқати муҳтавои диссертатсия ба ихтисос ё соҳаи илм, ки аз 
рӯйи он диссертатсия ба ҳимоя пешниҳод шудааст.

Диссертатсияи Мирзоева Меҳрубону Умаровна дар мавзуи: 
«Муҳоҷирати меҳнатӣ ва нақши интиқоли маблағҳои муҳоҷирон дар 
рушди иҷтимои иқтисодии Ҷумҳурии Тоҷикистон» барои дарёфти 
дараҷаи илмии номзади илмҳои иқтисодӣ аз рӯйи ихтисоси 08.00.11 - 
Иқтисодиёти нуфус ва демография бандҳои 11. Муҳоҷирати аҳолӣ, 
таснифоти (классификатсияи) он (типҳо (навъҳо), намудҳо, шаклҳо) ва 

усулҳои арзёбӣ (ченкунӣ); равишҳои иқтисодӣ ва иҷтимоиву демографӣ 
дар омӯзиши муҳоҷирати аҳолӣ, эҳё ва рушди назарияи муҳоҷират; 
муҳоҷират дар назария ва консепсияҳои гузариши демографӣ; равандҳои 
муҳоҷиратӣ, тамоюл ва омилҳои онҳо; оқибатҳои иҷтимоию иқтисодӣ ва 
демографӣ; колонизатсия ва муҳоҷирати аҳолӣ дар таърихи ватаниву 
хориҷӣ ва таъсири он ба паҳншавии аҳолӣ, динамика ва тағйироти 
сохтори этникӣ, генетикӣ ва демографӣ, муҳоҷирати бебозгашт ҳамчун 
раванди демографӣ. 12. Муҳоҷирати байналмилалӣ; эмигратсия ва 
таъсири он ба рушди демографии мамлакатҳои эмигратсия, ба тагйироти 
иқтидорҳои меҳнатӣ, илмй-техникӣ ва зеҳнӣ; иммигратсия, сабабҳо ва 
нақши он дар рушди сиёсӣ, иҷтимоию иқтисодӣ ва демографии 
мамлакатҳои қабулкунанда; танзими давлатии равандҳои муҳоҷират; 
механизмҳои муосири идоракунии муҳоҷирати аҳолӣ; диаспораҳо ва 
ҳамватанони бурунмарзӣ; иқтидори онҳо дар рушди давлатҳо; агентиҳои 
хусусии шуғл ва ҳамкориҳои давлатию хусусӣ дар самти муҳоҷират; 
ҳифзи ҳуқуқию иҷтимоии муҳоҷирон ва аъзои оилаи онҳо; шаклҳои 
ғайрирасмӣ ва иҷбории муҳоҷират; хусусияти духелаи сиёсати 
муҳоҷиратии муосир. 13. Қонуниятҳои муосири муҳоҷирати ҷаҳонӣ; 
нақши муҳоҷират дар ташаккулёбӣ ва рушди бозорҳои ҷаҳонӣ ва 
миллии меҳнат; таъсири муҳоҷирати меҳнатӣ ба рушди иҷтимоию 
иқтисодӣ ва инноватсионии кишварҳои қабулкунанда ва 
интиқолдиҳандаи муҳоҷирон; нақши маблағҳои интиқолдодаи 
муҳоҷирон дар ҳаёту фаъолияти оилаҳои онҳо ва дар раванди рушди 
давлатҳо; муҳоҷирати дохилӣ ва паҳншавии аҳолӣ; шаҳришавӣ ва 
такрористеҳсолии аҳолӣ; ғунҷоиши демографии ҳудудҳо, мувофиқат 
менамояд.

Саҳми илмии довталаб дар ҳалли масъалаи илмӣ ва коркарди 

проблемаи илмӣ бо арзёбии аҳамияти он. Муаллиф барои босифату дақиқ 

арзёбӣ намудани вазъи муосири муҳоҷирати меҳнатӣ ва ба тарзи воқеӣ 

омухтани масъала оид ба нақши маблағҳои интиқолшудаи муҳоҷирон 

дар рушди иҷтимоию иқтисодии мамлакат ду пурсиши сотсиологиро дар 

минтақаҳои ҷумҳурӣ дар ҳамкорӣ бо мақомотҳои дахлдори давлатӣ ва 

иштироки бевоситаи муҳоҷирони меҳнатии кишварамон ба анҷом 

расонид. Бо мақсади натиҷабахш иҷро кардани кори диссертатсионӣ 

усулҳо, механизм ва тартиби воридоту содироти маблағҳои муҳоҷирони 

меҳнатй дар бонкҳои ҷумҳуриявӣ мавриди таҳқиқ қарор дода шудаанд.

Дар боби якуми диссертатсия, ки «Асосҳои назариявии таҳқиқи 
масалаҳои муҳоҷират ва нақши маблағҳои интиқолшудаи муҳоҷирон дар 
рушди иҷтимоию иқтисодӣ» номида шудааст, моҳияти равандҳои 
муҳоҷират ва аҳамияти маблағҳои интиқолшудаи муҳоҷирон дар беҳтар 
гардидани некуаҳволии оилаҳо ва рушди иҷтимоию иқтисодии 
мамлакат, омилҳои асосии афзоиши ҷараёни муҳоҷират дар Ҷумҳурии 
Тоҷикистон, таҷрибаи пешқадами байналхалқӣ дар самти муҳоҷират ва 
истифодаи самараноки маблағҳои муҳоҷирон дар рушди иҷтимоию 
иқтисодии кишварҳо таҳқиқ карда шудааст. Масъалахои гузошташуда 
дар асл афзалиятнокии худро доранд ва муаллиф кӯшиш намуд, ки 
асарҳои илмии олимони ватанию хориҷиро мутолиа намояд.

Вобаста ба он қайд карда шудааст, ки мутобиқи таҷрибаи ҷаҳонӣ ва 
дар ҳолати фароҳам овардани шароити мусоиду шаффоф барои ҷалб 
намудани маблағҳои муҳоҷирони меҳнатӣ, диаспораҳои тоҷик ва 
ҳамватанони бурунмарзӣ дар рушди иҷтимоию иқтисодии мамлакат, 
мумкин аст дар ҳамаи соҳаҳои хоҷагии халқи кишварамон натиҷаҳои 
назарраси тараққиёт ба даст оварда шавад ва ҳамзамон ҷойҳои нави 
корӣ бо маоши арзанда таъсис дода шаванд (саҳ. 23-24). Чунин 
масъалагузорӣ ба воқеияти имрузаи ҷомеа наздик аст ва имкониятҳои 
мавҷудбударо барои беҳтар намудани вазъи иҷтимоию иқтисодии 
мамлакат истифода бурдан лозим мебошад.

Дар зербоби 1.2. “Сабабҳои асосии афзоиши ҷараёни муҳоҷирати 
меҳнатӣ дар Ҷумҳурии Тоҷикистон” муаллиф вазъи мудҳиши 
муҳоҷирати аҳолиро дар солҳои 90-уми асри гузашта мавриди омузиш 
қарор додааст ва қайд менамояд, ки шумораи умумии муҳоҷирони 
иҷборӣ ва гурезаҳои тоҷик дар он давра зиёда аз як миллион нафарро 
ташкил дода буд. Маҳз ҳамин шумораи калони муҳоҷирон баъд аз 
бозгашт ба ҷойҳои муқимии худ ва пайдо накардани ҷойҳои корӣ бо 
маоши арзанда, ба муҳоҷирони меҳнатӣ табдил ёфтанд ва мо дар 
таърихи навини Тоҷикистон тағйирёбии як намуди муҳоҷирати аҳолиро 
ба намуди дигар бо иштироки садҳо ҳазор нафар шаҳрвандон мушоҳида 
менамоем ва ин раванд дар Ҷумҳурии Тоҷикистон бо дарназардошти 
барзиёд будани қувваҳои қобили меҳнат ва мавҷудияти ками ҷойҳои 
кории арзанда, воқеияти ҳолро нишон медиҳад (саҳ. 48-49).

Дар боби дуюми кори диссертатсионӣ «Таҳлили вазъи муосири 
муҳоҷирати меҳнатӣ ва аҳамияти он дар рушди иҷтимоию иқтисодӣ» 

таҳлили вазъи муҳоҷирати меҳнатӣ ва истифодаи самараноки маблағҳои 
муҳоҷирон дар раванди рушд, таъсири пандемия (соуШ-19) ба ҷараёни 
муҳоҷират ва интиқоли пулии муҳоҷирони меҳнатӣ, муҳоҷирати 
меҳнатии берунаи занон ва нақши оилаҳои муҳоҷирон дар рушди 
мамлакат мавриди омӯзиш ва баррасӣ қарор дода шуданд.

Муаллиф бар он ақида аст, ки қисме аз муҳоҷирони меҳнатии 
кишварамон барои ташкил кардани фаъолияти соҳибкорӣ ва ё дигар 
намуди фаъолият ва бо ин роҳ беҳтар намудани вазъияти молиявию 
иҷтимоии оилаи худ ва ҳамзамон таъмини амнияти иҷтимоиву 
иқтисодии мамлакат, маблағҳои кофӣ доранд. Дар ин ҳолат ба онҳо 
дастгирии давлатӣ лозим аст ва доир ба ин масъала баъзе мамониатҳо 
дар ташкил ва амалӣ кардани чунин фаъолият вуҷуд доранд ва пеш аз 
ҳама дар соҳаи андози ҷумҳуриявӣ. Дар сиёсати андоз дастгирй ва 
мусоидати давлатӣ барои рушди сохибкории хурду миёна, ки мухаррики 
асосии раванди инноватсионй маҳсуб мешавад, бояд кафолати асосии 
пешравй ва рушди фаъолияти инноватсионй гардад. Дар ин самт 
пешбинӣ намудани усулҳои муосир оид ба имтиёзҳои андоз нисбати 
фаъолияти корхонаҳои ғайридавлатӣ дар кишварамон мақсаднок ба 
ҳисоб меравад. Муаллиф бар ин назар аст, ки меъёри андозро баробари 
афзоиши теъдоди андозсупорандагон, яъне корхонаҳои хурд бо мақсади 
барқарор намудани принсипи баробарӣ ва адолати тақсимоти гаронии 
андоз паст кардан лозим аст (саҳ. 70).

Бо дарназардошти таҳқиқи масъалаҳои муҳоҷират, муаллиф 
тазаккур менамояд, ки муҳоҷирати аҳолӣ доимо дар ҳаракат аст ва он 
асосан дар фасли баҳору тобистон авҷ мегирад. Маҳз дар ин фасли сол 
шумораи муҳоҷирони меҳнатии кишварамон дар хориҷа садҳо ҳазор 
нафарро ташкил медиҳад ва қисми зиёди онҳо охири фасли тирамоҳ ва 
зимистон ба хонаҳои худ барои истироҳат ва хабаргирии аҳли оила 
бармегарданд. Ҳамзамон, шумораи муайяни муҳоҷирони меҳнатии 
кишварамон ба хонадони худ танҳо дар ҳолати дучор шудан ба 
дардмандию ҳар гуна намуди касалиҳо, инчунин баъд аз пайдо кардани 
ҷароҳат дар истеҳсолот бармегарданд. Чунин вазъият ба аҳли хонаводаи 
муҳоҷирони меҳнатӣ ва пеш аз ҳама ба занону кӯдакони онҳо 
душвориҳои зиёд меоварад, ки оқибатҳои он нохуш мебошад. Ҳоло 
масъалаи мазкур дар ҷумҳурӣ аз ҷониби мақомоти тандурустии аҳолӣ ба 
таври ҷиддӣ таҳлил нашудааст ва ин метавонад дар ояндаи наздик 
ҷомеаро ба яке аз мушкилиҳои вазнин дучор гардонад (саҳ. 102).

Дар боби сеюми кори диссертатсионй «Роҳҳои самаранокии ҷалб 
намудани маблағҳои муҳоҷирони меҳнатй дар рушди иҷтимоию

иқтисодй» усулҳо, механизм ва тартиби воридот ва содироти маблағҳои 
муҳоҷирони меҳнатӣ тавассути хизматрасониҳои бонкӣ, раванди 
баргаштани муҳоҷирони меҳнатӣ ва роҳҳои самараноки ҷалб намудани 
маблағҳои онҳо дар рушди иҷтимоию иқтисодӣ, тавсияҳо оид ба 
самаранок истифода бурдани равандҳои муҳоҷират дар рушди 
иқтисодию иҷтимоии мамлакат дида баромада шуданд.

Муаллиф қайд менамояд, ки тайи солҳои охир оид ба интиқоли 
маблағҳои муҳоҷирон аз хориҷа ва таъсири он ба рушди иқтисодию 
иҷтимоии кишварҳои ҷаҳон баҳсу мунозираи зиёд вуҷуд дорад ва он аз 
тарафи олимону коршиносон мавриди омӯзиш қарор дорад.

Маблағҳои интиқолдодаи муҳоҷирон даромади оилаҳоро таъмин 
менамоянд, ки он аз хориҷа ворид мегардад ва некӯаҳволии 
шаҳрвандонро беҳтар менамояд. Дар бисёри мавридҳо маблағҳои 
муҳоҷирон расман тавассути бонкҳо ба ватан ворид мешаванд ва онҳо ба 
ғайр аз беҳтар намудани вазъи оилавии муҳоҷирон, инчунин барои 
баланд бардоштани захираҳои пулӣ бо асъори хориҷӣ манфиатбахши 
фаъолияти бонкҳо мебошанд.

Айни замон ҳукуматҳои бисёр давлатҳои тараққикардаи дунё ҳисоб 
мекунанд, ки маблағҳои интиқолшудаи муҳоҷирон аҳамияти калони 
иҷтимоию иқтисодӣ дорад ва аз ин хотир масъалагузорӣ менамоянд, ки 
оид ба таъсири маблағҳои интиқолшудаи муҳоҷирон ба рушди иқтисодӣ 
ва амнияти кишварҳо1 таҳлилҳо ва таҳқиқотҳои бунёдӣ гузаронида 
шаванд (саҳ 127-128).

Дар зербоби 3.2. муаллиф дарҷ менамояд, ки Ҷумҳурии Тоҷикистон 
бо дарназардошти таҷрибаи хуби солҳои пешин дар соҳаи муҳоҷират ва 
ҳамкориҳои иқтисодию тиҷоратӣ бо кишварҳои дунё қодир аст, ки дар 
солҳои наздиктарин дар ҳалли масъалаҳои муҳоҷират ва истифодаи 
самараноки он дар рушди иҷтимоию иқтисодии мамлакат ба натиҷаҳои 
дилхоҳ ноил гардад ва дар қатори давлатҳои бомуваффақи дунё ҷойи 
худро интихоб намояд. (саҳ. 143-144).

Натиҷаҳои мушаххаси илмӣ (бо нишон додани навгонӣ, аҳамияти 
илмӣ ва амалии онҳо), ки барои он ба довталаб додани дараҷаи илмии 

дархостшаванда мумкин аст.

Натиҷаҳои мушаххаси илмии довталаб ба дараҷаи илмӣ пеш аз 

ҳама, аз навгониҳои илмй бармеоянд.

Эродҳо ва баъзе пешниҳодот доир ба шаклгирии диссертатсия.

1 Международные операции с денежными переводами (руководство для 
составителей и пользователей). Международный валютный фонд. 2009. - С.1.

6



1. Масъалаҳои муҳоҷирати меҳнатӣ ва дар маҷмӯъ муҳоҷирати 

аҳолӣ яке аз се қисмати асосии илми демография мебошад ва беҳтар 

мебуд, ки дар диссертатсия муаллиф нишондиҳандаҳои демографиро низ 

дар ҷараёни муҳоҷират ба инобат мегирифт. Зеро, мутобиқ ба 

нишондиҳандаҳои демографӣ бисёр кишварҳои дунё сиёсати 

муҳоҷиратии худро муайян мекунанд.

2. Дар ҷадвали 2.1.5. шумораи муҳоҷирони меҳнатии кишварамон, 

ки дар давоми солҳои 2003-2020 ба хориҷа равона шудаанд, оварда 

шудааст. Аз ҷумла, соли 2019 -530883 нафар ва соли 2020 - 129807 нафар. 

Чунин пастшавии ҷараёни муҳоҷирати меҳнатӣ ба хориҷаро муаллиф бо 

паҳншавии касалии коронавирус дар кишварҳои ҷаҳон асоснок 

менамояд ва ин дуруст аст. Лекин, ба фикри муаллиф, магар солҳои 

минбаъда раванди муҳоҷирати меҳнатӣ ба хориҷа афзоиш меёбад, ё ин 

ки не ва барои чӣ?

3. Дар параграфи 2.3. муҳоҷирати меҳнатии занон ба хориҷа ва 

нақши оилаҳои муҳоҷирон дар рушди мамлакат омӯхта шудааст. Аммо, 

доир ба пешгирии ин гуна ҷараёни муҳоҷирати занон чӣ бояд кард ва ин 

зуҳуроти манфӣ то кадом андоза ба оилаҳо ва ҷомеа зараровар аст, дар 

матни диссертатсия маълумоти пурра оварда нашудааст. Аз ин хотир, 
бар манфиати кор мебуд, ки муаллиф масъалаи мазкурро васеътар 

омӯзад.

4. Дар боби 3-и диссертатсия масъалаҳои баргаштани, ё ин ки 
рондани муҳоҷирони меҳнатии кишварамон аз хориҷа ва алалхусус аз 
ҳудуди Федератсияи Россия омӯхта баромада шуданд, ки шумораи 
ҳарсолаи чунин муҳоҷирон - шаҳрвандони кишварамон аз сад ҳазор то 
сесад ҳазор нафарро ташкил медиҳад. Ин албатта яке аз мушкилиҳои 
асосии шаҳрвандон ва мақомотҳои ваколатдори давлатии кишварамон 
ба ҳисоб меравад. Хамзамон, агар муаллиф дар ин боб маълумотро оид 
ба шумораи муҳоҷирони меҳнатии дигар кишварҳо, ки онҳо низ ронда 
шудаанд, ба таври муқоиса дарҷ менамуд, мазмуни кор беҳтар мегардид.

Аммо эроду дархостҳое, ки дар боло зикр шудаанд, сатҳи 
назариявию амалии таҳқиқоти диссертатсионии Мирзоева Меҳрубону 

Умаровна коҳиш намедиҳад. Дар диссертатсия таҳқиқоти ҷиддии илмӣ 
буда, мустақилияти муаллифро дар пажӯҳишу ҳалли муаммоҳо ва нақши 
муҳоҷирони меҳнатӣ дар рушди иҷтимои иқтисоди кишвар ва роҳҳои 
самаранок истифодабарии маблағҳои интиқолнамудаи муҳоҷирон дар 
бар мегирад.

Мувофиқати диссертатсия ба тартиби додани дараҷаи илмӣ. 

Диссертатсияи унвонҷӯ дар заминаи муқаррароти низомномаи КОА-и 

назди Президенти Ҷумҳурии Тоҷикистон омода гардида, муқадима, 

мубрамии мавзуи таҳқиқот, дараҷаи таҳқиқоти мавзуи илмӣ, робитаи 

таҳқиқот бо барномаҳо (лоиҳаҳо) ва мавзуъҳои илмӣ, мақсади таҳқиқот, 

вазифаҳои таҳқиқот, объекти таҳқиқот, мавзуи таҳқиқот, навгониҳои 

илмии таҳқиқот, аҳаммияти назариявӣ ва амалии таҳқиқот, нуктаҳои ба 

ҳимоя пешниҳодшаванда, дараҷаи эътимоднокии натиҷаҳо, мутобиқати 

диссертатсия ба шиносномаи ихтисоси илмӣ, саҳми шахсии довталаби 

дараҷаи илмӣ дар таҳқиқот, интишорот аз рӯйи мавзуи диссертатсия, 

сохтор ва ҳаҷми диссертатсия ба таври мукаммал моҳияти 

диссертатсияро дар бар гирифта, асосҳои илмӣ ва амалии онро дар сатҳи 

зарурӣ инъикос менамоянд. Ғайр аз ин як қатор меъёрҳои дигари 

диссертатсия: ҳаҷм, ҷадвалу диаграммаҳо, ададбиёти истифодашуда ва 

монанди инҳо аз тарафи унвонҷӯ ҳангоми таҳияи диссертатсия низ риоя 

гардидаанд.

Автореферат ва мақолаҳои нашршудаи муаллиф таркиби асосии 

рисолаи диссертатсиониро фаро гирифта, натиҷаҳои тадқиқотро ҳамчун 

дастоварди нави илмӣ ҳисобидан мумкин аст. Натиҷаҳои бадастомада аз 

тадқиқоти илмй дар маҷаллаҳои илмию истеҳсолии тақризшавандаи 

Комиссияи олии аттестатсионии назди Президенти Ҷумҳурии 

Тоҷикистон ба чоп расонида шудаанд.

Ҳамаи масъалагузориҳои зикршуда аз он далолат медиҳанд, ки 

диссертатсияи Мирзоева Меҳрубону Умаровна дар мавзӯи: 

«Муҳоҷирати меҳнатӣ ва нақши интиқоли маблағҳои муҳоҷирон дар 

рушди иҷтимои иқтисодии Ҷумҳурии Тоҷикистон», ки бо қарори 

Ҳукумати Ҷумҳурии Тоҷикистон таҳти рақами 267 аз 30 июни соли 2021 

барои дарёфти дараҷаи илмии номзади илмҳои иқтисодӣ тасдиқ 

гардидааст, мутобиқ ва ҷавобгӯй буда, муаллифи он сазовори унвони 

илмии номзади илмҳои иқтисодӣ аз рӯйи ихтисоси 08.00.11 - 

Иқтисодиёти нуфус ва демография мебошад.

Тақриз дар ҷаласаи кафедраи менеҷменти Донишгоҳи 

байналмилалии сайёҳӣ ва соҳибкории Тоҷикистон муҳокима ва тасдиқ 

карда шудааст (протоколи №7, аз 14.02.2023).

Раиси ҷаласа:
н.и.и.дотсент мудири кафедраи менеҷменти
муассисаи давлатии Донишгоҳи байналмилалии /~~
сайёҳӣ ва соҳибкории Тоҷикистон //^////~ Каримова Т.Ҳ.

Эксперт:
н.и.и.дотсент мудири кафедраи географияи 
иқтисодӣ ва экологияи муассисаи давлатии 
Донишгоҳи байналмилалии Г\
сайёҳӣ ва соҳибкории Тоҷикистон Исломова З.С

Котиби ҷаласа: (Д
н.и.и.дотсенти кафедраи менеҷменти )
муассисаи давлатии
Донишгоҳи байналмилалии
сайёҳӣ ва соҳибкории Тоҷикистон Изатов Қ.И.

Имзои Каримова Т.Ҳ., Исломова З.С., Изатов Қ.И.-ро тасдиқ мекунам:
Сардори шуъбаи кадрҳо ва корҳои махсус 
муассисаи давлатии «ДонищғрҳҶ/б^йадмилали: 
саиеҳи ва соҳибкории ТоШқис^^Д^С; Ҷураев Ш.Н. 

70/^0^

Суроға: шаҳри ДушаЩеӯЖёбони Борбад,45/5 734055, 
\¥еЬ-сайт: уухууу.бзхЛ) Е-таП:б8х_1р8 @таП.ги 

Те1./Ғах.: (992-37) 2 34 -88-00; 2 34-88-02

9


